КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса инвестиция, промышленносьт да транспорт министерство йылысь” Коми Республикаса Веськӧдлан котырлӧн 
2017 во йирым тӧлысь 31 лунся 581 №-а шуӧмӧ вежсьӧмъяс пыртӧм 
да Коми Республикаса Веськӧдлан котырлысь ӧткымын шуӧм 
вынтӧмӧн лыддьӧм йылысь 
Коми Республикаса Веськӧдлан котыр шуис:
1. Пыртны “Коми Республикаса инвестиция, промышленносьт да транспорт министерство йылысь” Коми Республикаса Веськӧдлан котырлӧн 2017 во йирым тӧлысь 31 лунся 581 №-а шуӧмӧ вежсьӧмъяс содтӧд серти.
2. Лыддьыны вынтӧмӧн:
1) “Транспорт средствояслысь техническӧй осмотр нуӧдан пунктъясӧн олысьясӧс медэтша могмӧдан нормативъяс вынсьӧдӧм йылысь” Коми Республикаса Веськӧдлан котырлысь 2012 во ода-кора тӧлысь 30 лунся    217 №-а шуӧм;
2) “Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь” Коми Республикаса Веськӧдлан котырлӧн 2018 во сора тӧлысь 2 лунся 311 №-а шуӧм дорӧ 1 №-а содтӧдса 4 пункт.
3. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь                                                         М. Порядин
Сыктывкар
2019 вося кӧч тӧлысь 3 лун
413 №
Коми Республикаса Веськӧдлан котырлӧн
2019 во кӧч тӧлысь 3 лунся 413 №-а шуӧм дорӧ
СОДТӦД
“Коми Республикаса инвестиция, промышленносьт да транспорт министерство йылысь” Коми Республикаса Веськӧдлан котырлӧн 
2017 во йирым тӧлысь 31 лунся 581 №-а шуӧмӧ пыртӧм
ВЕЖСЬӦМЪЯС
“Коми Республикаса инвестиция, промышленносьт да транспорт министерство йылысь” Коми Республикаса Веськӧдлан котырлӧн 2017 во йирым тӧлысь 31 лунся 581 №-а шуӧмын:
Коми Республикаса инвестиция, промышленносьт да транспорт министерство йылысь положениелӧн 9.7 пунктын, мый вынсьӧдӧма шуӧмӧн (1 №-а содтӧд):
1) 2 пунктув гижны тадзи:
“2) нуӧдӧ Коми Республикаын Ылі Войвыв районъясын да накӧд ӧткодялӧм местаясын муниципалитет костын сынӧд, пытшкӧсса вавыв транспортӧн ветлысь-мунысьясӧс новлӧдлан маршрутъяслысь реестръяс, автомашина транспортӧн ветлысь-мунысьясӧс да туй кӧлуй муниципалитет костын пыр ӧткодя новлӧдлан маршрутъяслысь реестр (водзӧ – пыр ӧткодя новлӧдлӧм);”;
2) 14 пунктулын “автомашина транспортӧн ветлысь-мунысьясӧс да туй кӧлуй пыр ӧткодя новлӧдлӧмын коланлунсӧ (водзӧ – пыр ӧткодя новлӧдлӧм)” кывъяс вежны “пыр ӧткодя новлӧдлӧмын коланлунсӧ” кывъясӧн;
3) 17 пунктув гижны тадзи:
“17) урчитӧ, вежӧ, дугӧдӧ муниципалитет костын пыр ӧткодя новлӧдлан маршрутъяс;”;
4) 19, 20, 22 пунктувъяс киритны;
5) 23 пунктув гижны тадзи:
“23) урчитӧ “Россия Федерацияын автомашина транспортӧн да карса мувыв электрическӧй транспортӧн ветлысь-мунысьясӧс да туй кӧлуй пыр ӧткодя новлӧдлӧмсӧ котыртӧм йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь” Федеральнӧй оланпаслӧн 38 статьяса 1 юкӧнӧн урчитӧм транспорт средство мӧдӧдӧмсӧ сӧгласуйтан пӧрадок (сы лыдын татшӧм сӧгласуйтӧмын ӧткажитан подувъяс);”;
6) содтыны татшӧм сюрӧса 251 пунктув:
“251) вынсьӧдӧ Коми Республикалы да Коми Республика мутасын меститчысь муниципальнӧй юкӧнъяслы транспорт средствояслысь техническӧй осмотр нуӧдан пунктъясӧн олысьясӧс медэтша могмӧдан нормативъяс;”.
